MINUTI  

KAMRA TAD-DEPUTATI

KUMITAT PERMANENTI DWAR IL-KONTIJIET PUBBLIĊI

LAQGĦA NRU. 6

L-Erbgħa, 27 ta' Jannar, 1999.

Il-Kumitat Permanenti dwar il-Kontijiet Pubbliċi ltaqa' fil-Palazz, il-Belt Valletta, fis-6.45 p.m. 

L-Onor. Leo Brincat, President tal-Kumitat, ippreseda.

PREŻENTI

L-Onor. Joe Cilia, l-Onor. Austin Gatt, l-Onor. Charles Mangion, l-Onor. Claude Muscat u l-Onor. George Pullicino kienu preżenti.

TALBA

L-Iskrivana qalet it-Talba.

MINUTI

Il-Minuti tal-Laqgħa Nru. 5 li saret fl-20 ta' Diċembru, 1998, kienu konfermati.

Iċ-Chairman informa lill-Kumitat li kien irċeva ittra anonima li kienet tikkonsisti f'kopja tal-Mistoqsija Parlamentari Nru. 12718 tat-Tmien Leġislatura.  Wara diskussjoni qasira l-Kumitat qabel li s-segretarju permanenti fil-Ministeru ta' l-Affarijiet Barranin jiġi mistieden għal-laqgħa li jmiss u jġib miegħu d-dokumenti relattivi.  

RAPPORTI TA' L-AWDITUR ĠENERALI GĦAS-SNIN 1996 U 1997
Il-Kumitat irriżuma d-diskussjoni fuq ir-Rapporti ta' l-Awditur Ġenerali għas-snin 1996 u 1997.

Il-Kumitat stieden lis-Sur Joseph G. Galea, Awditur Ġenerali u lis-Sur John A. Bonnici, Deputat Awditur Ġenerali, jieħdu parti fil-Kumitat.  

Is-Sur Godfrey Demarco, Segretarju Permanenti fil-Ministeru tal-Ġustizzja (Justice) OPM u s-Sur Alfred Demicoli, Director Corporate Services, ħadu parti fil-Kumitat fejn sarulhom mistoqsijiet u osservazzjonijiet dwar kummenti li dehru fuq ir-Rapporti ta' l-Awditur Ġenerali għas-snin 1996 u 1997 fuq il-Ministeru tal-Ġustizzja.

Il-Kumitat temm id-diskussjoni fuq il-kummenti fir-Rapporti ta’ l-Awditur Ġenerali dwar dan il-Ministeru. 

Is-Sur Paul Mifsud, Segretarju Permanenti fil-Ministeru għall-Ambjent u l-Perit John Sciberras, Director General, Land and Construction Division ħadu sehem fil-Kumitat fejn sarulhom xi mistoqsijiet u osservazzjonijiet dwar kummenti li dehru fl-istess Rapporti ta' l-Awditur Ġenerali fuq il-Ministeru għall-Ambjent.

Fuq talba ta' l-Onor. George Pullicino, iċ-Chairman talab li tintbagħat kopja tar-riżultati li kienu ħarġu mill-operations reviews li saru wara l-1996. 

Il-Kumitat temm id-diskussjoni fuq il-kummenti fir-Rapporti ta’ l-Awditur Ġenerali dwar dan il-Ministeru. 

Is-Sur Edward Gauci Borda, Segretarju Permanenti fil-Ministeru ta' l-Agrikoltura u Sajd, u s-Sur Victor Buhagiar, Director Corporate Services ħadu sehem fil-Kumitat fejn sarulhom xi mistoqsijiet u osservazzjonijiet dwar kummenti li dehru fl-istess Rapporti ta' l-Awditur Ġenerali fuq il-Ministeru ta' l-Agrikoltura u Sajd.

Il-Kumitat qabel li tintbagħat kopja tal-korrispondenza li għaddiet bejn il-Ministeru ta' l-Ikel, Agrikoltura u Sajd u l-Kummissarju tal-Pulizija.

Id-diskussjoni fuq il-kummenti fir-Rapporti ta’ l-Awditur dwar il-Ministeru ta' l-Agrikoltura u Sajd  kienet interrotta u baqgħet aġġornata. 

Il-Kumitat qabel li għal-laqgħa li jmiss għadhom jattendu  s-Segretarju Permanenti fil-Ministeru ta' l-Agrikoltura u Sajd, is-Segretarju Permanenti fil-Ministeru ta' l-Edukazzjoni u s-Segretarju Permanenti fil-Ministeru tal-Finanzi flimkien ma' uffiċjali oħra ewlenin mill-istess ministeri. 

Fit-8.31 p.m. il-Kumitat aġġorna għal nhar l-Erbgħa, 3 ta' Frar 1999, fis-6.30 p.m.  b'din l-aġenda:

1.  Minuti;

2. Ambaxxata Maltija f'Pariġi - b'riferenza għal PQ 12718 tat-Tmien Leġislatura; u

3. Rapporti ta' l-Awditur Ġenerali għas-snin 1996 u 1997 - Kontinwazzjoni.

